
GORAŽDE

Detalji akcije "Omerta": Bahrudin Helać pao prilikom primopredaje označenog
novca
Davao zajmove uz ugovaranje nesrazmjerne imovinske koristi

A. Bajramović
28.05.2022

Detalj s hapšenja u Goraždu

FOTO: FUP

U akciji Federalne uprave policije (FUP) “Omerta”, koja je, pod nadzorom Tužilaštva BPK
Goražde, u četvrtak izvedena u Goraždu, uhapšen je Bahrudin Helać (50) iz tog grada.

Upućen prijedlog

Kako je saopćio FUP, on se sumnjiči da je počinio krivično djelo lihvarenje, nakon što je
određeni period davao zajmove uz ugovaranje nesrazmjerne imovinske koristi. Nakon

kriminalističke obrade u FUP-u, uz izvještaj o počinjenom krivičnom djelu, on je predat
Tužilaštvu BPK.

- Zbog mogućnosti da bi osumnjičeni boravkom na slobodi mogao ometati krivični postupak

utjecajem na svjedoke, saučesnike ili prikrivače, Tužilaštvo je podnijelo prijedlog za
određivanje mjere pritvora koji u ovoj fazi može trajati do 30 dana - kazao nam je kantonalni

tužilac Predrag Golubović.

Helać je bio pod posebnim istražnim radnjama, a, kako je saopćeno iz FUP-a, uhapšen je
nakon primopredaje označenog novca.

Trajno praćenje

- Riječ je posebnim istražnim radnjama simuliranog i kontroliranog otkupa predmeta ili
davanja otkupnine, korištenju prikrivenih istražitelja i prikrivenih informatora, uz trajno

praćenje i tehničko snimanje lica, transportnih sredstava i predmeta u vezi s njima. To su puni
nazivi te tri posebne istražne radnje koje su primijenjene u ovom slučaju - pojašnjava

Golubović.

Helać je odranije poznat pravosudnim organima, jer je procesuiran zbog drugih krivičnih djela.

Oduzeti oružje i veća suma novca

Pripadnici FUP-a, uz asistenciju MUP-a BPK Goražde, izvršili su pretres imovine uhapšenog na

više lokacija u BPK. Policajci su pronašli veću sumu novca, pištolj, pušku, veću količinu
municije, SIM kartice, mobilne telefonske aparate, dvije vage za precizno vaganje,

radiostanicu, kao i druge dokaze koji se mogu dovesti u vezu s izvršenjem ovog krivičnog
djela.

